
வேண்டும். உடற்பயிற்சி செய்ய வேண்டும். காலைக் கடன்களைச் செவ்வனே முடிக்க வேண்டும். குளிக்க வேண்டும். குழந்தைகள் பள்ளிக்கு செல்ல வேண்டும்.

பெரியவர்கள் வேலைக்குச் செல்ல வேண்டும். வீட்டு வேலைகளை அனைவரும் சேர்ந்து செய்ய வேண்டும். இரவில் புத்தகங்கள் மற்றும் இதர நூல்களைப் படிக்க வேண்டும். தினசரிப் பத்திரிகைகளைத் தவறாமல் படித்து நாட்டுச் செய்திகளையும் உலகச் செய்திகளையும் தெரிந்து கொள்ள வேண்டும். நாட்டிற்கும் மக்களுக்கும் நன்மை செய்யப் பொதுசேவை செய்ய வேண்டும். ஒவ்வொருவரும் தங்களால் இயன்ற அளவு நாட்டுப் பணியில் பொது சேவைகளில் ஈடுபட வேண்டும்.

நேரத்தை வீணாக்கக் கூடாது. காலத்தைப் போக்கிவிடக் கூடாது. வாழ்நாளில் பயனுள்ள பணிகளை ஆற்ற வேண்டும். மிடிமையில் நம்மை நாமே அழித்துக் கொள்ளக் கூடாது. இது பாரதியின் ஆணையாகும்.

78. மீளுமாறு உணர்ந்து கொள்

போர்களில் வியூகம் வகுத்தல் என்பது போர்முறைகளில் ஒன்று எதிரிகளை வெல்லுவதற்கு சரியான வியூகம் வகுக்க வேண்டும். எதிரிகள் நமக்கு எதிராக வியூகம் வகுத்தால் அதிலிருந்து மீள்வதற்கும் நாம் கற்றுக் கொள்ள வேண்டும். போர்களில் மட்டுமல்ல நாம் எந்த பெரிய வேலையை மேற்கொண்டாலும் அந்த வேலையைச் சரியாகத் தொடங்கவும் அதை நடத்தவும் அதை வெற்றிகரமாக முடிக்கவும் வியூகம் வகுத்துக் கொள்வது ஒரு நல்ல வேலை முறையாகும்.

பழங்காலத்துப் போர் வியூகங்களில் சக்கரவாள வியூகம் என்பது ஒன்று. அது ஒரு வலுவான வியூகமாகும். எதிரிகளைச் சுற்றி வளைத்து நாசம் செய்யும் ஒரு வழி முறையாகும். மகாபாரதப் போரில் துரோணர் சக்கரவாள வியூகம் வகுத்து பாண்டவர் படையை நாசம் செய்துகொண்டிருந்தான். சக்கரவாள வியூகத்தை

		 இப்பக்கம் கடைசியாக 22 பெப்பிரவரி 2018, 18:45 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

